Marenglen KASMI

POLITIKA GJERMANE NDAJ KOSOVES 1943-1944

Politika gjermane ndaj Kosovés né vitet 1943-1944 nuk
bazohej né ndonjé interes té vecanté territorial apo ideologjik dhe
duhet vlerésuar jo e vecuar, por né njé kontekst té pérgjithshém me
politikén nacional-socialiste ndaj Shqipérisé, para dhe gjaté Luftés sé
Dyté Botérore.

Kapitullimi i Italisé nga lufta dhe si pasojé edhe I&shimi i
frontit t& Evropés Juglindore nga ushtria italiane, detyroi Komandén
e Larté t¢ Wehrmacht té merrte masa té shpejta pér mbrojtjen e késaj
vije fronti, ndaj edhe té ndérhyrjeve té mundshme ushtarake té
aleatéve anglo-amerikané né Ballkan. Si pasojé, né fillim té shtatorit
1943, trupat gjermane pushtuan Shqipériné dhe si rrjedhim edhe
gjithé Kosovén.

Politika gjermane ishte, para sé gjithash, e interesuar qé
népérmjet premtimeve pér garantimin e pavarésisé dhe krijimin e
Shqipérisé sé Madhe té fitonin mbéshtetjen e popullsisé shgiptare
dhe té mbanin késisoj té pushtuar kéto troje sa ishte e mundshme me
sa mé pak forca ushtarake. Késisoj, nuk munguan edhe premtimet se,
vetém tani, dhe me gjermanét, shqiptarét mund té realizonin éndrrén
e tyre té madhe, bashkimin e Kosovés me Shqipériné.

Nése vlerésojmé dokumentet gjermane té kohés, bie né sy gé
thuajse gjithmoné pérdoren termat “Shqipéria e vjetér” dhe
“Shqipéria e re”. Pra, pavarésisht propagandés, Shqipéria nuk
konsiderohej né té vérteté si njé e vetme dhe e vetékuptueshme né
formén e saj natyrale, por si njé krijim artificial pér interesa té
Gjermanisé. Kété gjé e vérteton edhe njé raport i ministrit té
Plotfugishém pér Evropén Juglindore, Neubacher, i cili mé 19 shtator
1943 raporton né Berlin se ai kishte ndérhyré né tekstin e hartuar nga
Komiteti Kombétar pér shpalljen e Pavarésisé sé Shqipérisé -
sigurisht nén tutelén gjermane - i cili do té publikohej né kanalet e
informacionit té késaj kohe. Ndér té tjera, né tekstin origjinal thuhej:
“[...] q€ Shqipéria e pavarur brenda kufijve t€ saj etniké &shté
shndérruar nga éndérr né realitet”.! Pas ndérhyrjes sé Neubacher, né
thirrje do té shkruhej: “[...] gjithé shqiptarét brenda kufijve etniké e
pérjetojné kété dité plot me shpresé pér té ardhmen e tyre
kombétare”.2 Neubacher e argumenton kété ndryshim si mé poshté:
“Uné (d.m.th. Neubacher - M. K.) e ndryshova kété fjali sepse, né té
theksohej pérfshirja e territoreve té reja (nén Shqipériné - M. K.) né
kurrizin e Serbisé. Késisoj - vazhdon Neubacher mé tej - kérkesa e
pashmangshme e shqiptaréve pér bashkimin e trojeve té tyre etnike
shndérrohej né njé éndérr”.® Si¢ shkruan Neubacher, fjala “kufij
etniké” duhet té qgéndronte né kété thirrje vetém pér efekt
propagandistik.

Mé tej, njé synim tjetér po kaq i1 réndésishém ishte edhe
pérvetésimi i kromit shqiptar, si njé nevojé emergjente e ekonomisé
gjermane té luftés. Ky interes ishte shfaqur kahershém, qé kur pas
pushtimit té Jugosllavisé, sipas Marréveshjes sé Vjenés, mé 21 prill
1941, Kosova do té bashkohej me Shqipéring, me géllim gé té
parandalohej shndérrimi i irredentizmit té shqgiptaréve etniké né njé

! PAJAA Biiro des Staatssekretdr, Albanien 3. April 1940-15. Juni 1944, Telegram
sekret i Neubacher Nr. 1466 i datés 20.9.1944 (data e mbérritjes) - Politisches
Archis des Auswartigenamts (PA/AA)/ Arkivi Politik i Ministrisé sé Punéve té
Jashtme Berlin, Gjermani.

’Po aty.

*Po aty.



Politika gjermane ndaj Kosovés 1943-1944 249

lévizje antigjermane.* Por, né t& nuk u pérfshiné Trepca, Mitrovica
dhe Vugitérna, té cilat mbetén nén administrimin ushtarak gjerman.
Pas kapitullimit té ushtrisé italiane, Wehrmacht gjerman, pérgendroi
né Prishtiné né Divizionin 100 té Kémbésorisé Malore. Kéto trupa
ishin nén komandén operative té Korparmatés XXI Malore té
Wehrmacht gjerman.

Né kuadér té pérgatitjes sé pushtimit, Kosova u vlerésua nga
gjermanét si vendi i duhur pér t€ mbéshtetur “levén e politikés” sé
pushtimit. “/...] Gjérat jané ndryshe né Shqipériné e re - raportonte
mé 12 shtator 1943 Neubacher. Aty - vazhdonte ai mé tej - jetojné mé
té mirét né piképamje racore, mé té vendosurit politikisht dhe
elementét mé té pérshtatshém ushtarakisht té popullit shgiptar. Kjo
popullsi e ka té garté gé, bazuar né premtimet qé Aleatét i kané béré
Jugosllavisé dhe Greqisé, ajo (d.m.th. Kosova - M. K.) géndron ose
bie me Gjermaniné”.

Si¢ lexohet ky géndrim bazohej pikésépari te mendimi se
shqiptarét e Kosovés do ta miréprisnin kété pushtim si njé té keqe mé
té vogél né krahasim me sundimin serb, gé mund té vendosej mé pas
nése Gjermania do té humbiste luftén.

Né kuadér té pérgatitjes sé pushtimit ministri i Jashtém
gjerman, von Ribbentrop, urdhéroi ish-oficerin austriak té Luftés sé
Paré Botérore dhe pér shumé vite mé voné népunés né Legatén
Gjermane né Tirané, Franz von Scheiger (Franc fon Sheiger), njé
njohés shumé i miré i gjuhés dhe kulturés shqiptare dhe me shumé
miq shqiptaré, té vishte uniformén e majorit dhe si efektiv i
Divizionit 100 té Kémbésorisé sé Lehté Gjermane té pérgendruar né
Kosoveé, té nisej urgjent pér né Shqipéri, i pajisur me rreth 6 kg
napolona ar, si dhe para britanike®. Nga ana e tij, von Scheiger kérkoi
t’1 sigurohej edhe njé ngarkesé prej 100 kg kafe dhe 50 kg raki pér
bajraktarét e Veriut, e cila do té porositej enkas né Lisbong,

* Noel Malcolm, Kosova - njé histori e shkurtér, Prishtiné-Tirané 2001, f. 303.

® PA/AA Biiro des Staatssekretar, Albanien 3. April 1940-15. Juni 1944, telegram
sekret i Neubacher, Beograd, 12 shtator 1943.

® PA/AA Biiro des Staatssekretar, Albanien 3. April 1940-15. Juni 1944, shénim
pér ambasadorin Ritter dhe Sekretarin e Shtetit von Steengracht, mé 1 shtator 1943.

megenése ishte e véshtiré té sigurohej né Gjermani.” Sic shihet, ky
veprim tregon se von Scheiger ishte vértet njé njohés i miré i
shqiptaréve dhe zakoneve té tyre.

Historiani gjerman B. Kuihmel, bazuar né dokumente té
kundérzbulimit gjerman ushtarak, mendon se von Scheiger mori
menjéheré kontakt me politikané shqiptaré antiitaliané dhe si pasojé
edhe e kétyre takimeve, mé 16-19 shtator 1943 u mbajt Lidhja e Dyté
e Prizrenit. Misioni kryesor i Lidhjes ishte ruajtja e trojeve etnike nga
ripushtimi  jugosllav pas largimit t& ushtrisé gjermane.® Edhe
raportimet e Neubacher e mbéshtesin kété tezé t& Kihmel kur ai
njofton se: “ne kemi vendosur atje (d.m.th. né Kosové - M. K.)
shqiptaré té besuar, politikisht té provuar, si edhe njé trupé té
kualifikuar kundérspiunazhi [...].°

Personaliteti mé i spikatur né kété takim ishte, pa dyshim,
Xhafer Deva. Ai menjéheré pas kapitullimit italian u lidhé me
Neubacher né Beograd, i cili organizoi udhétimin e Devés pér Tirané
me avionin e tij personal.’

Gjithsesi, pavarésisht se Lidhja ishte njé organizaté
progjermane dhe Kkrijimi i saj ishte pérshéndetur nga Neubacher, me
kalimin e kohés, e sidomos kur ajo drejtohej nga Bedri Pejani, hera-
herés ajo shndérrohej né njé problem pér politikén gjermane. Shkaku
kryesor i kétyre problemeve shikohej te débimi né masé i serbéve
nga Kosova, gjé qé sipas gjermanéve, pérvec démtimit gé i bénte kjo
gjé bashképunimit gjermano-serb, shkaktonte edhe probleme
ekonomike, sociale etj. Por, nga ana tjetér, nacionalizimi i theksuar i
Pejanit ishte mjaft popullor né Kosové dhe kjo gjé e pengonte

" PA/ AA Pol. .M. (12), Detyra e Ministrit t& Jashtém e datés 1 shtator 1943, f.
291400.

8 Bernhard Kiihmel: Deutschland und Albanien, 1943-1944. Die Auswirkungen der
Besetzung und die innenpolitische Entwicklung des Landes, Bochum 1981
(Inauguraldissertation zur Erlangung eines Doktors der Philosophie in der
Abteilung flr Geschichtswissenschaft der Ruhr-Universitat Bochum), f. 169.
 PA/AA Biiro des Staatssekretar, Albanien 3. April 1940-15. Juni 1944, Telegram
sekret i Neubacher, Beograd, 12 shtator 1943.

19 Bernhard Kiihmel, Deutschland und Albanien 1943-1944, f. 171.

fugizimin e lévizjes komuniste né Kosové dhe géndresén proaleate.™*
Sigurisht gé kjo gjé ishte tejet e réndésishme pér gjermanét né kété
fazé té véshtiré té luftés sé tyre.

Eshté i pakundérshtueshém fakti se politikés gjermane nuk i
interesonte se ¢faré do té ndodhte me shqiptarét pas lufte. Ajo ishte e
interesuar té realizonte pikésépari géllimet e saj gjaté luftés, pra
getési né piképamje ushtarake, vjeljen e néntokés shqiptare etj., cka
arrihej me shqiptarét njé pagésim politik. Q& politika gjermane nuk
ishte e interesuar né té ardhmen e shqiptaréve pas lufte e vérteton
edhe fakti gé né tetor 1944 Komanda Gjermane né Mitrovicé
kujdesej pér té ruajtur bashképunimin shqiptaro-serb, sigurisht pér
interesin e saj. Késisoj mé 29 tetor 1944 raportohet njé mbledhje e
shefit té kundérzbulimit né Mitrovicé, nénkolonel Warnstorff
(Varnshtorf) me cetnikun dhe komandantin e korpusit Markovig,
ministrin e Brendshém Deva, njé major, Ali, dhe pérfagésuesin e
Neubacher, Gstottenbauer (Gshtétenbauer). Synimi  kryesor i
gjermanéve ishte futja né lufté pérkrah njéri-tjetrit e formacioneve
shqiptare dhe serbe kundér armikut té tyre té pérbashkét. ™

Shqiptarét e Kosovés nén Armén SS: Krijimi i Divizionit SS
“Skanderbeg”

Nga dokumentet gjermane té konsultuara nuk rezulton ndonjé
plan i gjermanéve pér njé mobilizim té pérgjithshém té shqiptaréve té
Kosovés. Po ashtu, edhe pérfundimi se ideja e rekrutimit té
Divizionit SS “Skanderbeg” doli nga diskutimet e zhvilluara nga
autoritetet gjermane dhe Bedri Pejés,*® éshté i gabuar. Ideja pér
ngritjen e formacioneve shqgiptare nén Armén SS zé fill qysh né
shtator 1943. Ashtu si edhe né vendet e tjera té pushtuara, ideja pér
krijimin e njé force ushtarake vendase u hodh menjéheré pas

1 Bernd Fischer, Shqipéria gjaté luftés 1939-1945, Tirané 2004, f. 309.

2 BA/IMA RH19 VII/27, Kriegstagebuch der Fihrungsabteilung Oberkommando
Heeresgruppe E, Monat Oktober 1944, raportim i datés 29.10.1944.

3 Noel Malcolm, Kosova - njé histori e shkurtér, f. 322.

pushtimit, por u ndérpre pérkohésisht si pasojé e propagandés dhe
kémbénguljes sé Neubacher pér té ruajtur né dukje pavarésiné
shqgiptare. Po ashtu, njé arsye tjetér e mosrealizimit té kétij plani ishin
edhe kontradiktat e shumta qé shkaktoheshin si pasojé e “pérplasjes
sé kompetencave” ndérmjet instancave ushtarake gjermane né
Shqipéri, konkretisht e gjeneralit gjerman pér Shqipériné dhe
pérfagésuesit t& Himmler né Shqipéri, Brigadenfiihrer-SS** Josef
Fitzthum (Jozef Fitctum).

Né njé telegram qé Kaltenbrunner (Kaltenbruner), shef i
Policisé sé Berlinit, i dérgonte Neubacher mé 17 shtator 1943, ndér té
tjera, 1 shkruante atij se Himmler kishte: “urdh€ruar né ményré
kategorike ndérprerjen e cdo rekrutimi vullnetarésh pér njésité e
Armés SS né Shqipéri ...”."°

Natyrisht gé gjermanéve ju duheshin forca pér té ruajtur krahét
nga lévizja partizane, sepse si¢ shprehet edhe Neubacher: “cdo
pushké e Wehrmachtit gjerman nevojitet né ruajtjen e bregdetit”. *°
Késhtu gé Neubacher i kérkon me kémbéngulje Himmler gé rreth 4
000 shgiptaré (té Kosovés) té inkuadruar né njé Divizion SS
(boshnjak - M. K.) né Francé, té dérgohen né Shqipéri dhe si
formacione shqiptare SS té kryejné detyra té vecanta ruajtje e
sigurimi. “Formalisht kéta trupa duhet t€ jené né dispozicion t&é
ministrit t€ Brendshém, 1 cili do t’i pérdoré€ ata sipas dé€shirave tona”,
njoftonte Neubacher né Berlin.'” Kjo kérkesé fillimisht nuk do t&
plotésohej. Kéto forca shqiptare ishin té shpérndara né njésité
boshnjake dhe nuk konsideroheshin si té afta pér té vepruar té
pavarura, megjithése Himmler mendonte se kéta ushtaré shqiptaré

14 Brigadenfiihrer (Brigadenfyrer) - gradé e larté e Armés-SS, e barasvlershme me
gjeneral brigade.

B PAJAA, Inland 11 g, 296, Waffen SS, Albanien, Aufstellung von SS-Formationen
1943-1944.

16 pA/AA Biiro des Staatssekretér, Albanien 3. April 1940-15. Juni 1944, Telegram
sekret i Neubacher, Beograd, 30 shtator 1943.

" pA/AA Biiro des Staatssekretér, Albanien 3. April 1940-15. Juni 1944, Telegram
sekret i Neubacher, Tirané, 25 shtator 1943.

premtonin té béheshin ushtaré shumé té miré pasi té pérfundonin
stérvitjen pérgatitore.'®

Pavarésisht urdhrit té sipérpérmendur té shefit t& Armés SS,
Himmler pér té ndaluar rekrutimin e shqgiptaréve, Komanda e Larté e
Wehrmacht nuk e zbatoi até dhe, si pasojé, rezulton se né tetor 1943
jané formuar pesé batalione shqiptarésh, me rreth 4 800 burra. Po
ashtu, né Kosové ishin rekrutuar nga Wehrmacht (jo nga Arma SS)
rreth 6 000 shqgiptaré me nénshtetési jugosllave, nga té cilét 2/3 vinin
nga sanxhaku dhe 1/3 nga territoret e Kosovés, té cilét nuk ishin
veshur ende, por gé ishin pajisur me armatim italian.

Pa marré parasysh kéto zhvillime, né fillim té vitit 1944, pasi u
pa qarté se geveria shqiptare déshtoi né ngritjen e njé force ushtarake
geveritare, ndérsa pér trupat gjermane ngritja e forcave té tilla ishte
tepér té nevojshme né luftén kundér partizanéve, Hitler miratoi
krijimin e Divizionit SS “Skanderbeg”.19

SS Brigadenfihrer Fitzthum, i cili né literaturén shqiptare té
para viteve 1990 paragitet si prototipi i nazistit, simboli i sé keges
dhe thuajse sinonimi i figurés sé Drakulés né filmat horror té€ Evropés
Peréndimore,”® ishte pikérisht ai qé u ngarkua me ngritjen e késaj
force ushtarake. Person tjetér kyc pér ngritjen e kétij divizioni ishte
ministri i Brendshém shgiptar Xhafer Deva. Késhillat pér kujdesin gé
duhej té tregohej né mobilizimin e késaj force, sigurisht qé i jepte
Neubacher, i cili shprehej i sigurt pér suksesin ushtarak dhe politik
gé do té kishte krijimi i kétij divizioni kundér bandave komuniste.?*
Suksesi do té ishte mé i madh nése marshimi i kétyre trupave né
gytetet kryesore do té shogérohej me njé propagandé té sofistikuar.
Po ashtu u morén masa té kujdesshme né lidhje me uniformén gé
duhej té kishte ky divizion.

Qeveria shqiptare mori pérsipér nxjerrjen e njé urdhri sipas sé
cilit né Kosové do té kryhej rekrutimi i burrave té lindur ndérmjet

18 pPA/AA Biiro des Staatssekretar, Albanien 3. April 1940-15. Juni 1944, Inland 11
28006/43g, sekret.

YPA/AA, Inland 11g, 296, 1943/44, H 298851.

20 Bernhard Kithmel, Deutschland und Albanien, S. 296.

2LPA/AA, Inland 11g, 296, 1943/44, H 298816.

viteve 1920 e 1924. Po ashtu, shqgiptarét e Kosovés gé ishin té
burgosur duhej té liroheshin dhe té integroheshin né divizionin e ri.
Vazhdonte té kémbéngulej, gjithashtu, gé myslimanét shqiptaré qé
ishin inkuadruar si vullnetaré né Divizionin SS me numér 13
(divizioni boshnjak - M. K.) duhej té krijonte bazén e Divizionit té
ardhshém SS shqiptar.

Pér rekrutimin e shqiptaréve ishte e interesuar edhe Lidhja e
Dyté e Prizrenit. Mirépo, komandanti i Divizionit, gjenerali
Schmidthuber (Shmidhuber), e pérgénjeshtron impenjimin e Lidhjes
sé Prizrenit dhe té kryetaréve té bashkive pér té organizuar
rekrutimin, duke e marré veté meritén e krijimit té késaj force. Eshté
i pamohueshém pasiviteti i prefektéve dhe kryetaréve té bashkive pér
rekrutimin e shqgiptaréve nén Armén SS, ishte né njé faré ményre njé
shenjé gé ata i jepnin popullsisé gé t& mos e merrnin seriozisht kété
rekrutim dhe ta konsideronin até si dicka té paréndésishme dhe ta
injoronin. Vetém njeréz nga shtresa e varfér shfaqén interes pér t’u
rekrutuar, sepse e shihnin até si njé mundési punésimi pér té siguruar
jetesén, ndérkaq qé djemté e bejleréve, agallaréve dhe tregtaréve té
pasur, u liruan nga detyrimi pér rekrutim népérmjet njohjeve ose
korrupsionit.”? Megjithaté, deri mé 25 shtator 1944 pér rekrutim u
paragitén 11 398 shqiptaré, nga té cilét u konsideruan té afté 9 275
veté. Prej tyre u inkuadruan né divizion vetém 6 491 shqiptaré.?

Rekrutimet u béné né zonat e Kosovés, Magedonisé dhe
Mitrovicés. Ekzistojné disa té dhéna, pavarésisht se geveria shqiptare
nuk i konfirmonte, ku déshmohet se né kété divizion jané rekrutuar
edhe shqiptaré nga Shqipéria, ndonése numri i tyre ishte i vogél.**

| paré né piképamje ushtarake dhe organizative urdhri pér
krijimin e kétij divizioni ishte vlerésuar mbi kérkesa té gabuara.
Shgiptarét nuk kishin pasur asnjéheré trupa té organizuara ushtarake
sipas perceptimit gjerman pér njé forcé té rregullt ushtarake. Njésité

2 BA/MA RS 3-21/1, ZusammenfassenderBerichtiiber die Aufstellung und den
Zustand der 21 Waffen-

Gebirgs-Division der SS - Skanderbeg”, f. 2.

% BA/MA, RS 3-21/1, S. 3.

2 BAIMA, XXII. A.K, 59643/4, F. 79 (Raport i datés 02.05.1944).

ushtarake shqiptare té deriatéhershme, pérfshiré edhe miliciné
shqiptare té krijuar gjaté pushtimit italian, paragisnin vetém njé
krijesé ushtarake né dukje. Atyre u mungonte c¢do strukturé e
brendshme solide ushtarake. Mangésia e paré kryesore e kétyre
trupave ishte mungesa e disiplinés, té cilén ushtarakét italianét jo
vetém @& nuk u munduan ta pérmirésonin, por pérkundrazi e
kultivuan mé tej até. Po ashtu, kontingjenti i shqgiptaréve gé u afruan
pér rekrutim ishte i dobét dhe i paarsimuar, té cilét ishin motivuar mé
tepér se gjithcka tjetér nga rroga qé do té merrnin.

Gjaté luftimeve gé kreu ky divizion kundér partizanéve, ra né
sy pérgatitja e larté e partizanéve, si edhe armatimi dhe veshja e tyre.
Né misionin e paré luftarak ndaj partizanéve gjermanét vuné re se
luftonin kundér njé trupe e cila nuk kishte tashmé asgjé té pérbashkét
me banditét, por shfaqej si njé trupé e miréfillté ushtarake, e rregullit,
e disiplinuar, e veshur njésoj me uniforma angleze dhe gé drejtohej
nga oficeré me cilési t& larta ushtarake.”® Madje, si pasojé e
munges€s s€ pajisjeve drejtuese né Divizionin “Skénderbeg”,
Schmidhuber pranon, se “trupat e tij kishin nd€rruar rolet me
banditét”.?®

Edhe pérkundér kétyre dobésive nuk mund té mohohen disa
suksese té vogla gé arriti Divizioni né fund té muajit maj 1944. Pér
kété arsye Fitzthum i propozonte Himmler krijimin e njé divizioni té
dyté SS né Shqipéri.?” Madje, Vehbi Frashéri u propozoi gjermanéve
marrjen pérsipér nga qgeveria shqiptare té njé pjese té shpenzimeve gé
nevojiteshin pér krijimin e késaj force, nése gjermanét premtonin se
ky divizion nuk do t€ vepronte jashté “Shqipéris€ s€ Vj etér”.?

Eshté e vetékuptueshme se sa i réndésishém ishte pér gevering
shqiptare ky projekt, sidomos kur mund té parashikohej térhegja e
gjermanéve nga Shqipéria dhe geveria do té kishte né kété ményré

» BA/MA, RS 3-21/1, S. 3.

% BAIMA, RS 3-21/1, S. 3.

2" Bernhard Kiihmel, Detuschland und Albanien, f. 310.
% Po aty.

njé forcé té armatosur né dispozicion, pavarésisht formatit té saj jo té
ploté.

Divizioni “Skénderbeg” veproi kryesisht né rajonin kufitar
ndérmjet Shqipérisé dhe Malit t¢ Zi. Ai mori pjesé né disa
operacione kundér partizanéve. Synimi i operacionit “Endlich” (Mé
né fund) ishte asgjésimi i forcave partizane né rajonin e Gjakovés.
Gjaté kétij operacioni u shkatérrua njé fushé aviacioni, e cila pérdorej
nga aleatét anglo-amerikané pér té furnizuar partizanét vendas. Prej
11 deri mé 27 gershor 1944, njé batalion i pérforcuar i Divizionit
“Skanderbeg” mori pjes€ n€ operacionin “Falkenauge” (Syri i
skifterit). Né néntor Divizioni, tashmé i riformatuar né
Grupregjimentin “Skanderbeg”, u transferua nga Prishtina né rajonin
e Kralevés. Mé voné ai do té rigrupohej pérséri, por tashmé nén
komandén e Divizionit 7 malor SS “Prinz Eugen”.

Pérfundimisht vlen té theksohet se krijimi i Divizionit SS
“Skanderbeg” nuk pérbénte ndonjé rast t€ vecanté apo tipar dallues t&
marrédhénieve pushtuese, politike dhe ushtarake ndérmjet
Gjermanisé dhe Shqipérisé. Kjo pér shkak se gjaté periudhés sé
Luftés sé Dyté Botérore, Gjermania rekrutoi né Armén SS shumé
ushtaré apo njési e reparte té tjera nga shtete té huaja né téré
hapésirén e paané té pushtimit dhe jo vetém né Ballkan, por thuajse
né gjithé vendet gé ajo pushtoi. Né kété kuadér edhe né Ballkan u
rekrutuan forca té tilla si né Shqipéri, Bosnje, Kroaci, Bullgari etj.

Krijimi 1 Divizionit “Skanderbeg” 1 shérbente mé sé shumti
gjermanéve, por edhe geverive kolaboracioniste shqiptare. Gjermanét
I pérdorén forcat e divizionit shqiptar né territore té largéta pér
geveriné e Tiranés, kryesisht né Kosové, dhe ata nuk mundén thuajse
asnjéher€ t’1 shérbenin vértet drejtpérdrejt geveris€ s€ Tiranés brenda
Shqipérisé shtetérore.

Kjo gjé tregon garté se kéto forca mé tepér duhej t’u shérbenin
gjermanéve sesa géllimit té propaganduar gjaté procesit té rekrutimit.
Sipas propagandés gjermane geveria shqiptare do té kishte njé forcé
té armatosur e cila do té Iluftonte kundér komunistéve dhe
rrjedhimisht do té pengonte ardhjen e tyre né pushtet pas largimit té
gjermanéve nga Shqipéria. Si¢ u tha mé sipér, komunizmi lidhej né

Kosové me pansllavizimin, cylagé drejtpérdrejt e favorizonte
krijimin e kétij divizioni. Kjo propagandé pati rezultat te shtresat e
varfra dhe té paarsimuara té vendit, té cilét, duke e besuar até cka
thuhej, u paragitén prané zyrave té rekrutimit. Po ashtu pati edhe té
tjeré té cilét pranuan té veshin uniformén SS, té shtyré vetém nga
nevoja ekonomike. Gjermanét arritén té krijonin te kjo shtresé
besimin se vetém nén kujdesin e tyre mund té sigurohej Shqipéria e
Madhe dhe Kosova té shpétonte pérfundimisht nga sundimi serb.

Historiografia e huaj, kryesisht ajo serbe, e akuzon kété
divizion pér kryerje té masakrave t¢€ médha ndaj popullsisé serbe né
Kosové. Shifrat e dhéna pér viktimat jané té diskutueshme. Kéto
veprime té ndérmarra, té cilat né raste té caktuara morén edhe
ngjyrime kriminale, bazoheshin né urrejtjen e akumuluar dhe vuajtjet
ndér shekullore té shqiptaréve nga vrasjet, plagkitjet dhe politika
shkombétarizuese serbe ndaj shqiptaréve né Kosove.

Pikérisht kjo urrejtje u pérdoré dhe u shfrytézua mjeshtérisht
nga politika gjermane né trevat shqiptare, kéndej dhe andej kufirit.
Neubacher, me té drejté, ishte shprehur qé né fillim té pushtimit se,
né Kosové ata do té gjenin pérkrahjen mé té madhe. Edhe pasi
gjermanét ishin larguar nga Shqipéria, ata vazhdonin té kishin né
Kosové mbéshtetjen e popullsisé, pjesa mé e madhe e sé cilés
luftonte me fanatizém kundér ardhjes né pushtet té komunistéve,
sidomos té atyre sllavé. Pérvoja historike do té tregonte se ata kishin
té drejté. Pas fitores sé Titos dhe vendosjes sé regjimit komunist né
Jugosllavi, Kosovés jo vetém gé nuk iu dha e drejta e premtuar e
vetévendosjes, por do té vuante edhe pér disa dhjetévjecaré, deri né
vitet 1998-1999, kur e hodhi tej sundimin serb.

